Кәмшат Күмекбай,

М.Қозыбаев атындағы СҚУ-дің студенті.

Бағындырар биік көп
Біз егемендіктің оңайлықпен кел​мегенін алдыңғы толқын ата-апаларымыздан үнемі естиміз. Өткенге көз жіберсек, азаттық жо​лында құрбан болған боздақ​тардың есімдері есімізге түседі. Тә​уелсіз елде туған біз қандай ба​қыттымыз! Осыдан 29 жыл бұ​рын алтын ұя – Отанымыз әлем картасынан өзінің орнын ойып тұрып алып, көк байрағын биік​тен желбіретті. Еліміздің еңсесін тіктеп, атын әлемге танытуда Ел​басы Нұрсұлтан Назарбаев​тың еңбегі орасан екенін ешқашан ұмытпаймыз. Оның тоқсанын​шы жылдардың тоқырауында ел тізгінін қолға алуы батыл қа​дам болғаны сөзсіз. Елбасы​мыз​дың елімізді жетістіктерге жеткізетініне халық әу бастан-ақ сенімді болды. Бүгінде сол се​нім​нің ақталғанына барша ха​лық куә. Менің ойымша, Нұрсұл​тан Әбішұлы – қазақ халқының бағына туған азамат.
М.Қозыбаев атындағы Сол​түс​тік Қазақстан университетін​де Тәуелсіздік мерекесі жылда ла​йықты деңгейде аталып өті​леді. Түрлі іс-шараларда ел ті​ре​гі саналатын Тәуелсіздікті қас​тер​леу және Елбасын құрметтеу ке​ректігі айтылады. Ұстаздар осы​лайша студент жастарды пат​​риоттық рухта тәрбиелеуді көз​​дейді. Мәселен, жуырда Тіл жә​не әдебиет институтының қа​зақ тілі мен әдебиеті кафедрасы студенттері арасында "Менің Ел​ба​сым" атты жас ақындар бай​қа​уы өткізілді. Қолына қалам ал​ған ұл-қыздар Нұрсұлтан Әбіш​ұлы​на деген ыстық ықы​ластары мен егемендік туралы жүрек​жар​​ды лебіздерін өлең​мен жет​кізді. Мысалы, мен "Ел​ден ерек Ел​басы" атты арна​уымда:
"Біздер үшін
Салған күшін,

Елбасын сыйлау – заңды​лық.

Еңбегі ерен,

Есімі ерек,

Жүректерде сақталады мәңгілік.

Бағындырар биік көп, асқар әлі,

Бейбіт елде шырқалсын жас​тар әні", – деп Тұңғыш Прези​дентімізге деген алғысымды мейлінше жеткізуге тырысып бақ​тым. Елбасының осы уақыт​қа дейін бағындырған биігі мен халқына жасаған жақсылығын бір өлеңге сыйдыру мүмкін емес. Байқау қорытындысында көптеген сайыстардың жүлдеге​рі Диас Аяған жеңімпаз атанса, Фариза Кистав – екінші, мен үшін​ші орынды еншіледім.

Тәуелсіз болу – халқымыз​дың басындағы ең бақытты ке​зең. Оны баянды ету, мәңгілік қы​лу – сол елдің басшысы мен хал​қына байланысты. Егемен ел​ді өркен​детіп, көркейтуді жас​тар да ой​лауы тиіс. Осы жолда бар бі​лі​мін, білігін, күш-жігерін жұм​сау – әрбір азаматтың мін​деті. Жас​тар​мен жүздесулердің бірін​де Елбасының өзі: "Сіздер – ба​қыт​ты ұрпақсыздар. Себебі, Тә​уел​сіз Отандарыңызда өмір сү​ріп жа​тырсыздар. Біз – тәуел​ді​лікті көр​ген ұрпақпыз. Сондық​тан Тә​уел​сіздіктің қадір-қасиетін жақсы білеміз. Еліміздің Тә​уелсіздігінің арқасында жаңа ұр​пақ тәрбие​ленді. Білімді ұрпақ тәрбиеленді. Отанын сүйетін ұр​пақ тәрбие​ленді", – деген бо​латын.

Тәуелсіздікті алу бар да, оны баянды ету бар. Мұның өзі – зор міндет, үлкен жұмыс. Демек, біз егемендігімізді одан әрі нығайта түсуіміз керек. Жұмыла әрекет етуіміздің арқасы болар, туған еліміз жыл санап өсіп-өркендеп келеді. Барша қазақстандықтар​дың жүзіне күлкі үйіріліп, жүрегі​не жылулық ұялаған. Бейбіт ас​пан астындағы баға жеткісіз бақытты күндерімізді бағалай білейік!

